
أعلى
موت تو سب ہی کا مقدر ہے لیکن مرنے کے بعد بھی زندہ وہ رہتے ہیں جو اعلیٰ مقاصد کے حصول اور خیر و فلاح کے فروغ کے لیے شب و روز صعوبتیں جھیلتے ، دشمنوں کے وار سہتے اور مشکلات کا مردانہ وار مقابلہ کرتے ہیں تا کہ دنیا سے تاریکیاں چھٹیں ماحول روشن ہو اور انسانوں کی زندگی اللہ کی بندگی اور اللہ کے بندوں کی خدمت اور ان کے لیے دنیوی اور اخروی فلاح کے حصول کی جدوجہد کی تابناکی سے معمور ہو سکے۔ یہ نفوس قدسیہ زمین کے نمک اور پہاڑی کے چراغ کی حیثیت رکھتے ہیں اور دنیا سے رخصت ہو جانے کے باوجود ان کے کارنامے مشعل راہ اور ان کی زندگی روشنی کا مینار بن جاتی ہے ۔ وہ چلے جاتے ہیں لیکن ان کے نقوشِ راہ آنے والوں کے لیے سنگ میل ہوتے ہیں، اور اس طرح وہ مرکز بھی شہیدوں کی طرح زندہ ہی رہتے ہیں ۔ قاہرہ کے ایک گوشے میں جمعتہ المبارک ۹ جنوری ۲۰۰۴ء کو ایسے ہی ایک ۸۳ سالہ مرد مجاہد نے عارضی زندگی سے ابدی زندگی کی طرح سفر کیا اور اس شان سے کیا کہ اپنے اور غیر سب پکارا تھے کہ اس نے اپنے رب سے اپنا وعدہ پورا کر دکھایا ہے۔ یہ مرد مجاہد عالم عرب کی سب سے اہم اسلامی تحریک اخوان المسلمون کا چھٹا مرشد عام محمد مامون ابھیمی تھا ---انالله وانا اليه راجعون! بیسویں صدی میں اُمت مسلمہ پر اللہ تعالیٰ کے انعامات میں سب سے نمایاں انعام عالم عرب میں حسن البنا شہید اور ان کی قیادت میں قائم ہونے والی اسلامی تحریک اخوان المسلمون، اور برعظیم پاک و ہند میں برپا ہونے والی تحریک جماعت اسلامی اور اس کے بانی مولانا سید ابو الاعلیٰ مودودی ہیں ۔ ان تحریکوں نے لاکھوں انسانوں کی زندگیوں کو ایمان کے نور سے منور کیا اور ان کو غلبہ حق کی جاں کسل جدوجہد میں زندگی کا لطف پانے کا سلیقہ سکھا دیا۔ محمد مامون ابھیمی نے ایک ایسے گوشے میں آنکھ کھولی جو علم و عرفان اور زہد و تقویٰ کا گہوارا تھا۔ ان کے والد حسن بھی ایک نامور قانون دان اور اخوان المسلمون کے دوسرے مرشد عام [۷۳-۱۹۵۱ء] تھے جن کو حسن البنا شہید کی جانشینی کا شرف حاصل ہوا اور جنھوں نے تحریک کے مشکل ترین دور میں اس کی قیادت کی ذمہ داری کو حسن و خوبی انجام دیا۔ اس خاندان کو یہ شرف بھی حاصل ہے کہ حسن ابھیمی کی گود میں پلنے والا مامون اخوان المسلمون کا چھٹا مرشد عام منتخب ہوا گوا سے یہ خدمت انجام دینے کے لیے مہلت صرف ۱۴ مہینے کی مل سکی ۔ محمد مامون ابتسیمی ۲۸ مئی ۱۹۲۱ء کو قاہرہ میں پیدا ہوئے ۔ ۱۹۴۱ء میں کلیۃ الحقوق سے گریجویشن کرنے کے بعد پبلک سروس کمیشن کے امتحان میں امتیازی کامیابی حاصل کر کے مصر کی عدالت استغاثہ appellate court) میں بحیثیت حج تقر ر حاصل کیا۔


وه به خدمت ۱۹۶۵ ء تک انجام دیتے رہے ۔ ۱۹۶۵ء میں اخوان المسلمون کے با قاعدہ رکن نہ ہوتے ہوئے بھی ان کو پوری بے دردی سے جیل میں پھینک دیا گیا اور وہ چھے سال قید و بند اور تظلم وتشدد کی مشقت خندہ پیشانی سے برداشت کرتے رہے اور اس دور میں تزکیہ نفس، روحانی ارتقا اور تحریکی شعور کی دولت سے مالا مال ہوتے رہے ۔ ۱۹۷۱ء میں رہا ہوئے اور جلد ہی باقاعدہ رکنیت اختیار کر کے تحریک میں سرگرم ہو گئے ۔ الاستاذ عمر تلمسانی ( تیسرے مرشد عام : ۸۲-۱۹۷۳ء ) الاستاذ حامد ابونصر (چوتھے مرشد عام: ۹۶-۱۹۸۶ء) اور مجاہد کبیر مصطفی مشہور (پانچویں مرشد عام ۱۹۸۶ء-۲۰۰۲ء) کے زمانے میں اخوانکے ترجمان (spokesman) اور پھر نائب مرشد نام کی ذمہ داریاں ادا کیں اور نومبر ۲۰۰۲ ء میں مصطفیٰ مشہور کی وفات کے بعد چھٹے مرشد عام منتخب ہوئے۔ مامون ابھیمی کو ۱۹۷۱ء میں رہائی کے بعد ان کے عہدہ قضا پر بحال نہیں کیا گیا۔ تقریباً ۱۰ سال انھوں نے سعودی عرب میں بحیثیت قانونی مشیر صرف کیے اور ۱۹۸۷ء میں مصر کی پارلیمنٹ میں سرکاری مخالفت کے باوجود آزاد امیدوار مگر عملاً اخوان کے نمایندے کے طور پر منتخب ہو کر قائد حزب اختلاف کا کردار ادا کیا۔ ۲۰۰۰ء کے انتخابات میں پھر منتخب ہوئے اور وفات کے وقت تک حزب اختلاف کے قائد تھے۔ مجھے محترم مامون پھیئی سے پہلی بار ملنے کا موقع ۱۹۷۴ء میں اس وقت حاصل ہوا جب ایک اہم تحریکی سلسلے میں برادرم خلیل احمد حامدی کے ہمراہ پہلی بار قاہرہ گیا۔ شیخ عمر تلمسانی (مرشد عام ) سے تھی اس موقع پر ملاقات ہوئی ۔ اس وقت مامون ابھیمی صرف ایک پختہ کار قانون دان کی حیثیت سے جانے جاتے تھے اور تحریک میں کوئی نمایاں مقام نہیں رکھتے تھے۔ اس کے برعکس سیف الاسلام (حسن البنا شہید کے صاحبزادے ) اپنی نو جوانی کے باوجود اس وقت بھی توجہ کا مرکز تھے۔ پھر ۱۹۸۵ء میں اور اس کے بعد دسیوں بار قاہرہ استنبول انگلستان اور نہ معلوم کہاں کہاں ان سے ملنے اور گھنٹوں مشاورت میں شریک ہونے کا موقع
ملا۔
مامون ابھی بڑے دھیمے مگر موثر انداز میں اپنی بات پیش کرتے تھے۔ انگریزی میں بھی اپنا مانی الضمیر خوش اسلوبی سے ادا کر لیتے تھے۔ دینی امور پر مجھے اُن سے زیادہ گفتگو کا موقع نہیں ملائیکن سیاسی اور تحریکی معاملات پر میں نے ان کی فکر کو بہت واضح ، پختہ اور سلجھا ہوا پایا۔ وہ جمہوری ذرائع سے تبدیلی کے ختی سے حامی تھے اور سیاسی نظام اور عمل (process) کو تحر یک اسلامی کے ایک اہم موثر میدان کار کے طور پر استعمال کرنے کو ضروری سمجھتے تھے۔ ان کی تقریر میں منطقی ربط اور ٹھوس مواد ہوتا تھا اور وہ دلیل سے قائل کرنے اور دلیل سے قائل ہونے کی روایت کو مستحکم کرنے پر ہمیشہ کار بند رہے ۔ مجھے ان کے ساتھ مصر کی پیشہ ورانہ تنظیموں کے اجتماعات میں بھی شرکت کا موقع ملا اور نو جوانوں کے تربیتی کیمپوں (حیم ) میں بھی۔ میں نے ہر موقع پر ان کو صاحب الرائے اور تو ازن و اعتدال پر قائم پایا۔ وہ شوریٰ کے آدمی تھے اور ان کے اورتو ساتھ بحث و و گفتگو ہمیشہ فکر کشا ہوتی تھی۔ اخوان کا ابتدائی دور برطانوی استعمار سے کش مکش کا دور ہے اور اس میں دعوت و تبلیغ کے ساتھ ساتھ
کش مکش اور جہاد ( خصوصیت سے فلسطین کے محاذ پر ) کا بھی بڑا نمایاں دخل ہے ۔ حسن ابھیمی کا دور ابتلا اور ہے۔ آزمائیش کا دور ہے، جو کسی نہ کسی صورت میں اب تک چل رہا ہے لیکن شیخ عمر تلمسانی کے دور سے سیاسی نظام
کے اند ر دستوری اور جمہوری ذرائع سے تبدیلی کا میچ آہستہ آہستہ نمایاں ہوتا گیا اور تقویت پاتا رہا ہے۔ حتیٰ کہ مصطفی مشہور کے دور میں وہ تبدیلی کا ماڈل بن گیا۔


اس منہج کو فکری اور عملی دونوں محاذوں پر تقویت اور رواج دینے میں مد ما رمامون ابھی کا بڑا نمایاں حصہ ہے۔ مرشد عام منتخب ہونے کے بعد مامون ابھیمی ہر ہفتہ اخوان کے ہفت روزہ بلیٹن میں مضمون لکھتے تھے اور ان کی ان تحریروں کا نمایاں پہلوان کا دین کے گہرے بیج کے ساتھ مصر اور دنیا کے حالات اور تحریک اسلامی کو در پیش مسائل اور معاملات کا حقیقت پسندانہ ادراک تھا۔
اگر چہ ان کی شخصیت کے اور بھی ایمان افروز پہلو ہیں، لیکن اب سے چند ماہ پہلے جب میں نے اسلامی تحریکوں سے وابستہ بزرگوں اور دوستوں کو خط لکھا کہ مولانا مودودی مرحوم کی یاد میں ترجمان القرآن کی خصوصی اشاعت کے لیے مضمون لکھیں تو دنیا بھر میں جس فرد نے سب سے پہلے اور میر اخط ملنے کے آٹھویں روز مضمون عطا فر مایا وہ محمد مامون ہی تھے ۔ اشاعت خاص میں قارئین نے وہ مضمون ملاحظہ کیا ہو گا۔ عمر صحت مصروفیات اور عرب مسلم دنیا پر امریکی یلغار کی اس فضا میں ایسا تجزیاتی اور محبت بھرا مضمون پڑھ کر اندازہ ہوا کہ وہ مولانا مودودی سے کتنی عقیدت اور ان کے بارے میں کتنی گہرائی سے معلومات رکھتے تھے ۔
اخوان کی تحریک کا ایک بڑا نمایاں پہلو قرآن سے شغف با انہی محبت والفت اور انسانی تعلقات میں گرمی اور مٹھاس کا عصر ہے۔ مامون ابھیمی کے ۳۰ سالہ دور میں جو نقش سب سے نمایاں ہے وہ ان کا ذاتی تعلق اور اپنائیت کا رویہ ہے، جو دل کو موہ لینے کا باعث ہوتا تھا۔ وہ اپنے رب کو پیارے ہو گئے لیکن ان کا مقام میرے جیسے ہزاروں نہیں لاکھوں انسانوں کے دل میں ہے اور یہی ان کی عظمت کی دلیل اور ان کے نہ ختم ہونے والے فیضان کی نشانی ہے ۔
بعد از
در سینه
وفات تربت ما ما در زمین مجو
ہات مردم عارف مزار
ماست
جب ہمارا انتقال ہو جائے تو ہماری قبر زمین میں تلاش نہ کرو ہمارا مزار اہل معرفت کے دلوں میں ہے۔


خالد اسحاق مرحوم
بلاشبہ خالد اسحاق نے قانون کی دنیا میں بڑا نام پیدا کیا اور دستوری اور قانونی امور پر ان کی نگارشات مقدمات اور بیانات ہماری تاریخ کا ایک روشن باب میں اور ان کی رہنمائی میں اچھے قانون دانوں اور جوں کی ایک ٹیم بھی ہماری عدالتوں کی زینت ہے۔ لیکن میری نگاہ میں ان کی اصل شناخت اسلام سے ان کی گہری وابستگی اور اسلامی اقدار کے مطابق زندگی گزارنے کی خواہش اور کاوش ہے۔ وہ بڑے پائے کے قانون دان تھے۔ اللہ بخش بروہی اور خالد اسحاق اپنے اپنے طور پر منفر د مقام رکھتے ہیں اور برسوں یاد کیے جائیں گے۔ ان شاء اللہ پاکستان میں آئیندہ بھی اچھے وکیل اور کشادہ ذہن مفکرین کی کھیپ تیار ہوتی رہے گی لیکن جو چیز خالد اسحاق کو سب سے ممتاز کرتی ہے وہ ان کی شخصیت کی ہمہ گیری اور فکر کے عمیق اور وسعتوں کے ساتھ اسلام سے گہری وابستگی، اس کے پیغام کا فہم اور انسانی فکر میں اسلام کی مرکزیت کا شعور
ہے۔ انھوں نے ساری زندگی اس مشن کے لیے خلوص، دیانت اور محنت سے جدوجہد کی ایک تابناک مثال قائم کی۔
خالد اسحاق اسلامی روایت کے جلو میں پاکستان کی دو علاقائی روایات کا سنگم تھے۔ ان کا خاندان پنجاب سے سندھ آیا تھا۔ ان کے والد سندھ میں سول سروس کے اعلیٰ منصب پر فائز تھے ان کی ساری تعلیم سندھ میں ہوئی اور وہ اُردو پنجابی اور سندھی یکساں روائی سے بولتے تھے۔ انگریزی اور عربی پر بھی قدرت حاصل تھی، بلکہ دل چسپ بات یہ ہے کہ گو قانون ان کا اوڑھنا بچھونا تھا مگر ان کا ایم اے عربی زبان میں تھا۔ ۱۹۲۶ء میں پیدا ہونے والے اس ہونہار بچے نے ۱۹۴۸ء میں تعلیم سے فراغت حاصل کی اور وکالت کا پیشہ اختیار کیا۔ ۱۹۵۸ء میں مغربی پاکستان کا ایڈیشنل ایڈووکیٹ جنرل اور ۱۹۶۳ء میں ہماری تاریخ کا سب سے نوعمر ایڈوکیٹ جنرل بنا۔ اسلامک ریسرچ انسٹی ٹیوٹ (IRI) کے شعبہ قانون سے کئی برس وابستہ پر ہے اور قانون کی اسلامی تشکیل نو کے سلسلے میں تحقیق اور نگر ان کی خدمات انجام دیں۔ اسلامی نظریاتی کونسل کے بھی دو بار رکن بنے اور سیکٹروں قومی اور بین الاقوامی کانفرنسوں میں شرکت کی اور نہایت خوبی اور عمدگی کے ساتھ اسلام کے نقطہ نظر کی ترجمانی کی۔ ان کارہ یہ خود اعتمادی اور ان کے فکر کا حج قرآن سے وفاداری کے ساتھ دور جدید کے مسائل اور افکار کی روشنی میں اسلامی فکر کی ترجمانی کا تھا۔ دینی امور کی تعبیر میں ان کی آرا سے تو میں نے بارہا اختلاف کیا، لیکن ان کو بھی اسلام کے بارے میں معذرت خواہانہ رویہ اختیار کرتے ہوئے نہیں پایا۔ اللہ اللہ کی کتاب اور اللہ کے رسول سے ان کی وابستگی پختہ اور نا قابل سمجھو تی تھی اور یہی چیز ان کی شخصیت کا سب سے نمایاں پہلو ہے اور ان کی امتیازی شناخت اسی سے عبارت ہے۔
مجھے خالد اسحاق سے سے سب سے پہلے ۱۹۶۲ء میں ملنے کا موقع ملا اور یہ بھی ہمارے مشترک دوست اور اس وقت کے (یعنی ایوبی دور کے ) قومی تعمیر نو بیورو کے نائب ڈائر کٹر مجیب انصاری مرحوم کے توسط سے ہوا ۔ ماہ نامہ چراغ راہ ہمارے اس ابتدائی تعارف کا ذریعہ بنا۔ پھر یہ تعلق دوستی اور اخوت کی سمت بڑھتا رہا۔ ڈاکٹر فضل الرحمن مرحوم اور ڈاکٹر اسماعیل فاروقی اسلامک ریسرچ انسٹی ٹیوٹ میں آگئے اور ان کے ساتھ خالد اسحاق سے روز و شب ملاقاتیں ہونے لگیں۔ ان ملاقاتوں میں گرما گرم بحثیں ہوتیں اور یوں
اتفاق اور اختلاف کے ساتھ یہ تعلقات بتدریج گہرے ہوتے گئے۔ خالد اسحاق کے کردار کا سب سے متاثر کن پہلو ان کی سادگی اور صاف گوئی تھی اور اختلاف کے با وجود ان کے ہاں برداشت کا وصف تھا۔ اس زمانے میں ان پر غلام احمد پرویز کے بھی اثرات تھے اور ان سے ذاتی تعلقات بھی تھے لیکن وہ پرویز کے ہم قافلہ بھی نہ تھے۔ چند موضوعات کو چھوڑ کر ان کی اسلامی فکر توازن کا بہترین امتزاج تھی۔ مولانا مودودی کی تصانیف اور خدمات کا انھوں نے گہرائی سے مطالعہ کیا تھا

